
RAKKOMANDAZZJONI TAL-KUNSILL
tal-11 ta’ Lulju 2017

dwar il-Programm Nazzjonali ta’ Riforma tas-Slovenja ghall-2017 u Ii taghti opinjoni tal-Kunsill dwar
il-Programm ta’ Stabbilta tas-Slovenja ghall-2017

(2017/C 261/23)

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b’'mod partikolari I-Artikoli 121(2) u 148(4) tieghu,

Wara li kkunsidra r-Regolament tal-Kunsill (KE) Nru 1466/97 tas-7 ta’ Lulju 1997 dwar it-tishih tas-sorveljanza ta’
pozizzjonijiet ta’ budget u s-sorveljanza u l-koordinazzjoni ta’ politika ekonomika (), u partikolarment I-Artikolu 5(2)
tieghu,

Wara li kkunsidra r-Regolament (UE) Nru 1176/2011 tal-Parlament Ewropew u tal-Kunsill tas-16 ta’ Novembru 2011 dwar
il-prevenzjoni u l-korrezzjoni tal-izbilanci makroekonomici (%), u b'mod partikolari I-Artikolu 6(1) tieghu,

Wara li kkunsidra r-rakkomandazzjoni tal-Kummissjoni Ewropea,

Wara li kkunsidra r-rizoluzzjonijiet tal-Parlament Ewropew,

Wara li kkunsidra I-konkluzjonijiet tal-Kunsill Ewropew,

Wara li kkunsidra l-opinjoni tal-Kumitat tal-Impjiegi,

Wara li kkunsidra l-opinjoni tal-Kumitat Ekonomiku u Finanzjarju,

Wara li kkunsidra l-opinjoni tal-Kumitat tal-Protezzjoni So¢jali,

Wara li kkunsidra l-opinjoni tal-Kumitat tal-Politika Ekonomika,

Billi:

1

Fis-16 ta’ Novembru 2016, il-Kummissjoni adottat I-Istharrig Annwali dwar it-Tkabbir, li ta bidu ghas-Semestru
Ewropew ghall-koordinazzjoni tal-politika ekonomika tal-2017. Il-prijoritajiet tal-Istharrig Annwali dwar it-Tkabbir
gew approvati mill-Kunsill Ewropew fid-9 u 1-10 ta’ Marzu 2017. Fis-16 ta’ Novembru 2016, abbazi tar-Regolament
(UE) Nru 11762011, il-Kummissjoni adottat ir-Rapport dwar il-Mekkanizmu ta’ Twissija, li fih hija identifikat lis-
Slovenja bhala wiehed mill-Istati Membri li dwaru kellha titwettaq analizi fil-fond. Fl-istess data, il-Kummissjoni
adottat ukoll rakkomandazzjoni ghal Rakkomandazzjoni tal-Kunsill dwar il-politika ekonomika taz-zona tal-euro, li
giet approvata mill-Kunsill Ewropew fid-9 u 1-10 ta’ Marzu 2017. Fil-21 ta’ Marzu 2017, il-Kunsill adotta r-
Rakkomandazzjoni dwar il-politika ekonomika taz-zona tal-euro (“Rakkomandazzjoni ghaz-zona tal-euro”) (%).

Bhala Stat Membru li ghandu bhala munita l-euro, u fid-dawl tal-interkonnessjonijiet mill-qrib bejn l-ekonomiji fl-
unjoni ekonomika u monetarja, jenhtieg li s-Slovenja tizgura l-implimentazzjoni shiha u fwaqtha tar-
Rakkomandazzjoni ghaz-zona tal-euro, kif riflessa fir-rakkomandazzjonijiet (1) sa (3) hawn taht.

Ir-rapport dwar il-pajjiz tal-2017 ghas-Slovenja gie ppublikat fit-22 ta’ Frar 2017. Dan ivvaluta l-progress li ghamlet
is-Slovenja hi u tindirizza r-rakkomandazzjonijiet specifici ghall-pajjiz adottati mill-Kunsill fit-12 ta’ Lulju 2016, is-
segwitu moghti ghar-rakkomandazzjonijiet adottati fis-snin precedenti u I-progress tas-Slovenja lejn il-miri
nazzjonali taghha b'rabta ma’ Ewropa 2020. Kien jinkludi wkoll analizi fil-fond skont I-Artikolu 5 tar-Regolament
(UE) Nru 1176/2011, ir-rizultati ta’ liem gew ukoll ippubblikati fit-22 ta’ Frar 2017. L-analizi tal-Kummissjoni
wasslitha biex tikkonkludi li s-Slovenja ghaddejja minn zbilan¢i makroekonomici. B'mod partikolari, id-dghufijiet fis-
settur bankarju, id-dejn korporattiv, u r-riskji fiskali jikkostitwixxu vulnerabbiltajiet. Iz-zbilanci tal-istokkijiet qeghdin
jidrizzaw irwiehhom fid-dawl li rega’ beda t-tkabbir. Is-settur korporattiv naqqas id-dejn b'mod sostanzjali, u I-

investiment privat, inkluz fil-forma ta’ investiment dirett barrani, issokta, minkejja li l-istokkijiet minn investiment
dirett barrani diehel fil-pajjiz ghadhom baxxi mal-pari regjonali taghhom. Id-dejn pubbliku lahaq l-oghla livell tieghu
f1-2015, u huwa mistenni li jkun hemm aggustament 'l isfel fis-snin li gejjin. Il-progress fil-front tar-ristrutturar tas-
settur bankarju kkoin¢ida ma’ sehem ta’ self improduttiv niezel rapidament, li huwa mistenni li jkompli jinzel. II-
Gvern ha mizuri rilevanti biex jikkonsolida u jirristruttura s-settur bankarju, u biex itejjeb il-governanza tal-intraprizi
tal-istat. Madankollu, ghad hemm bzonn iktar azzjoni politika biex jigi indirizzat id-dejn korporattiv u d-dghufijiet i
ghad fadal fis-settur finanzjarju, biex tigi Zgurata s-sostenibbilta fit-tul tal-finanzi pubblici, u biex jitjieb l-ambjent
tan-negozju.

(4)  Is-Slovenja pprezentat il-Programm ta’ Stabbilta taghha ghall-2017 fit-28 ta’ April 2017 u I-Programm Nazzjonali ta’
Riforma taghha ghall-2017 fit-3 ta’ Mejju 2017. Biex jigu kkunsidrati l-konnessjonijiet ta’ bejniethom, iz-zewg
programmi gew ivvalutati fl-istess zmien.

(5)  Ir-rakkomandazzjonijiet specifici ghall-pajjiz rilevanti gew indirizzati fil-programmazzjoni tal-Fondi Strutturali u ta’
Investiment Ewropej (Fondi SIE) ghall-perijodu 2014-2020. Kif previst fl-Artikolu 23 tar-Regolament (UE)
Nru 1303/2013 tal-Parlament Ewropew u tal-Kunsill ('), fejn ikun necessarju li jinghata sostenn ll-
implimentazzjoni tar-rakkomandazzjonijiet rilevanti tal-Kunsill, il-Kummissjoni tista’ titlob lil Stat Membru li
jirriezamina u jipproponi emendi ghall-Ftehim ta’ Shubija u ghall-programmi rilevanti tieghu. [-Kummissjoni
pprovdiet iktar dettalji dwar kif taghmel uzu minn dik id-dispozizzjoni fil-linji gwida dwar l-applikazzjoni tal-mizuri
li jorbtu l-effettivita tal-Fondi SIE ma’ governanza ekonomika ghaqlija.

(6)  Is-Slovenja bhalissa gieghda fil-parti preventiva tal-Patt ta’ Stabbilta u Tkabbir u hija soggetta ghar-regola tad-dejn
transizzjonali. Fil-Programm ta’ Stabbilta tieghu ghall-2017, il-Gvern jistenna li d-deficit nominali jitjieb ghal 0,8 %
tal-PDG f1-2017, u mbaghad jilhaq bilan¢ pozittiv ta’ 0,4 % tal-PDG fI-2020. L-objettiv bagitarju ta’ terminu medju —
bagit ibbilan¢jat ftermini strutturali, li ma jirrispettax ir-rekwiziti tal-Patt ta’ Stabbilta u Tkabbir — huwa ppjanat li

jintlahaq sal-2020. Madankollu, abbazi tal-bilan¢ strutturali rikalkulat (%), l-objettiv bagitarju ta’ terminu medju ma

jintlahagx sal-orizzont tal-programm. Skont il-Programm ta’ Stabbilta ghall-2017, il-proporzjon tad-dejn tal-gvern
generali mal-PDG huwa mistenni li jonqos ghal 77,0 % tal-PDG f1-2017 u jkompli jonqos ghal 67,5 % tal-PDG fl-

2020. Ix-xenarju makroeckonomiku li jirfed dawn il-previzjonijiet bagitarji huwa plawzibbli. Fl-istess hin, il-mizuri

mehtiega biex isostnu l-miri ippjanati tad-deficit mill-2017 'il quddiem ghadhom ma gewx specifikati bizzejjed.

(7)  1l-Programm ta’ Stabbilta ghall-2017 jindika li l-impatt fuq il-bagit tal-influss eccezzjonali ta’ refugjati huwa
sinifikanti fI-2016 u 1-2017 u jipprovdi evidenza adegwata tal-ambitu u n-natura ta’ dawn il-kostijiet bagitarji
addizzjonali. Skont il-Kummissjoni, l-infiq addizzjonali eligibbli ghall-influss ec¢ezzjonali ta’ refugjati f1-2016
ammonta ghal 0,07 % tal-PDG. Dan l-ammont baqa’ l-istess meta mqabbel mal-Abbozz ta’ Pjan Bagitarju ghall-2017
li kkonferma l-previzjonijiet tal-Programm ta’ Stabbilta ghall-2016. Ghall-2017, il-Programm ta’ Stabbilta inkluda
talba ghal 0,07 % tal-PDG, li minnhom il-Kummissjoni ser tikkunsidra I-impatt inkrimentali li jammonta ghal 0,01 %
tal-PDG. Id-dispozizzjonijiet stipulati fl-Artikoli 5(1) u 6(3) tar-Regolament (KE) Nru 1466/97 ikopru dan l-infiq
addizzjonali, fis-sens li l-influss tar-refugjati u l-mizuri marbuta mas-sigurta huma relatati ma’ avvenimenti insoliti, I-
impatt taghhom fuq il-finanzi pubbli¢i tas-Slovenja huwa sinifikanti u s-sostenibbilta ma tigix kompromessa billi
jinghata lok ghal devjazzjoni temporanja mill-perkors ta’ aggustament lejn l-objettiv bagitarju ta’ terminu medju.
Ghalhekk, l-aggustament mehtieg lejn l-objettiv bagitarju ta’ terminu medju ghall-2016 tnaqqas biex jitqiesu li dawk
l-ispejjez bagitarji addizzjonali. Rigward 1-2017, fir-rebbiegha tal-2018 ser issir valutazzjoni finali, inkluz tal-
ammonti eligibbli, abbazi tad-data osservata kif previst mill-awtoritajiet Sloveni.

(") Regolament (UE) Nru 1303/2013 tal-Parlament Ewropew u tal-Kunsill tas-17 ta’ Dicembru 2013 li jistabbilixxi dispozizzjonijiet
komuni dwar il-Fond Ewropew ghall-Izvilupp Regjonali, il-Fond So¢jali Ewropew, il-Fond ta’ Koezjoni, il-Fond Agrikolu Ewropew
ghall-Izvilupp Rurali u I-Fond Marittimu u tas-Sajd Ewropew u li jistabbilixxi d-dispozizzjonijiet generali dwar il-Fond Ewropew
ghall-Izvilupp Regjonali, il-Fond Socjali Ewropew, il-Fond ta’ Koezjoni u 1-Fond Ewropew ghall-Affarijiet Marittimi u s-Sajd u li
jhassar ir-Regolament tal-Kunsill (KE) Nru 1083/2006 (GU L 347, 20.12.2013, p. 320).

() Tl-bilan¢ aggustat ciklikament nett minn mizuri ta’ darba u temporanji, rikalkulat mill-Kummissjoni permezz tal-metodologija
magbula b'mod komuni.

(8)  Fit-12 ta’ Lulju 2016, il-Kunsill irrakkomanda li s-Slovenja tikseb aggustament fiskali annwali ta” mill-inqas 0,6 % tal-
PDG lejn l-objettiv bagitarju ta’ terminu medju fI-2017. Abbazi tal-previzjoni tal-Kummissjoni tar-rebbiegha tal-
2017, {1-2017 hemm riskju ta’ xi devjazzjoni minn dak ir-rekwizit.

(9)  Fl-2018, fid-dawl tas-sitwazzjoni fiskali taghha u b'mod partikolari tal-livell tad-dejn taghha, is-Slovenja hija
mistennija li tkompli taggusta lejn objettiv bagitarju ta’ terminu medju xieraq. Skont il-matri¢i ta’ aggustament
magbula b'mod komuni skont il-Patt ta’ Stabbilta u Tkabbir, dak l-aggustament jissarraf frekwizit ta’ rata ta’ tkabbir
nominali tal-infiq primarju tal-gvern nett (*) li ma te¢cedix 0,6 %. Dan jikkorrispondi ghal aggustament strutturali ta’
1 % tal-PDG. Jekk il-politiki ma jinbidlux, fI-2018 hemm riskju ta’ devjazzjoni sinifikanti minn dak ir-rekwizit. Is-
Slovenja hija prevista li tkun konformi mar-regola tad-dejn fl-2017 u 1-2018. Kollox ma’ kollox, il-Kunsill huwa tal-
fehma li jehtieg li s-Slovenja tkun lesta li tichu aktar mizuri f1-2017 u li se jkunu mehtiega mizuri ulterjuri f1-2018
biex ikun hemm konformita mad-dispozizzjonijiet tal-Patt ta’ Stabbilta u Tkabbir. Madankollu, kif previst fir-
Regolament (KE) Nru 1466/97, jenhtieg li I-valutazzjoni tal-pjanijiet u l-eziti tal-bagit tichu kont tal-bilanc¢ bagitarju
tal-Istat Membru fid-dawl tal-kundizzjonijiet ¢iklici. Kif tfakkar fil-Komunikazzjoni mill-Kummissjoni dwar is-
Abbozz ta’ Pjan Bagitarju ghall-2018 u l-valutazzjoni sussegwenti tal-eziti bagitarji ghall-2018 ser ikollhom bzonn
iqisu kif dovut I-ghan li tintlahaq pozizzjoni fiskali li tikkontribwixxi kemm ghat-tishih tal-irkupru li ghaddej
bhalissa kif ukoll ghall-izgurar tas-sostenibbilta tal-finanzi pubblici Sloveni. Fdan il-kuntest, il-Kunsill jinnota li I-
Kummissjoni bihsiebha twettaq valutazzjoni globali fkonformita mar-Regolament (KE) Nru 1466/97, b'mod
partikolari fid-dawl tas-sitwazzjoni ciklika tas-Slovenja. Barra minn hekk, hemm incertezza sinifikanti rigward il-
pozizzjoni ¢iklika fil-kaz specifiku tas-Slovenja minhabba r-recessjoni ekonomika partikolarment kbira li sehhet bejn
1-2008 u 1-2013 u r-riformi kbar strutturali u tas-settur finanzjarju li qeghdin jigu implimentati.

(10)  L-Att dwar ir-Regoli Fiskali adottat fLulju 2015 introduca qafas bagitarju ta’ terminu medju ghall-gvern generali.
Sabiex dan jibda jahdem, hemm bzonn li jsiru certi emendi fl-Att dwar il-Finanzi Pubbli¢i. Ghall-bidu, il-Gvern
impenja ruhu li I-Att dwar il-Finanzi Pubbli¢i rivedut jigi adottat fi Zmien sitt xhur mill-adozzjoni tal-Att dwar ir-
Regoli Fiskali. Madankollu, din id-data ta’ skadenza giet posposta kemm-il darba u l-att rivedut ghadu ma giex
ipprezentat lill-Parlament ghad-deliberazzjoni. L-Att dwar il-Finanzi Pubbli¢i jikkostitwixxi wiehed mill-mezzi legali
li jittrasponu d-Direttiva tal-Kunsill 2011/85/UE (%) fil-ligi nazzjonali, li -Istati Membri kienu obbligati jtemmu sa
tmiem 1-2013. Il-membri tal-Kunsill Fiskali nhatru fil-21 ta’ Marzu 2017.

(11)  Id-dejn pubbliku gholi ta’ 79,7 % tal-PDG fl-2016 jirrapprezenta sors ta’ vulnerabbilta ghall-finanzi pubblici fis-
Slovenja. Il-popolazzjoni tal-pajjiz qed tixjich b'rata aktar mghaggla minn dik tal-bicca l-kbira tal-Istati Membri. Is-
Slovenja tiffacca riskji gholja rigward is-sostenibbilta fit-tul tal-finanzi pubbli¢ci u l-indikatur tad-distakk tas-
sostenibbilta fit-tul huwa l-oghla fost l-Istati Membri kollha, u jirrizulta miz-zieda prevista fl-infiq pubbliku relatat
mal-pensjonijiet, il-kura tas-sahha u l-infiq marbut mal-kura fit-tul.

(12)  1-Gvern ipprezenta proposti biex jirriforma s-sistema tal-kura tas-sahha. L-abbozz tal-Att dwar il-Kura tas-Sahha u I-
Assigurazzjoni tas-Sahha, li huwa l-parti ¢entrali tar-riforma, tqieghed ghall-konsultazzjoni pubblika fi Frar 2017
u huwa skedat li jintbaghat lill-Assemblea Nazzjonali sas-sajf tal-2017. Ir-rispett tat-twaqqit ippjanat huwa
importanti, u jenhtieg li jippermetti li l-att isir ligi fl-2017 stess. FDicembru 2016, gew ipprezentati l-proposti biex
jigi emendat l-Att dwar is-Servizzi tas-Sahha u l-Att dwar id-Drittijiet tal-Pazjenti, u gie adottat 1-Att dwar l-Ispizeriji
l-¢did. L-isfidi li fadal jikkoncernaw il-governanza u l-prestazzjoni tal-isptarijiet, il-kura tas-sahha primarja biex
tikkontrolla d-dhul ta’ pazjenti fl-isptarijiet, sistemi ta’ pagament fl-isptarijiet, valutazzjonijiet tat-teknologija tas-
sahha, u sistemi tal-informazzjoni. Barra minn hekk, il-benefic¢ji ta’ sistema centralizzata ta’ akkwist pubbliku tal-
medic¢ini u s-servizzi medic¢i ghadhom fil-bi¢cca I-kbira taghhom ma gewx sfruttati, filwaqt li sistema gdida tal-
akkwist pubbliku tal-medicini qed tithejja li tista’ tghin biex l-akkwist pubbliku jsir iktar trasparenti u kosteffikaci. L-
avvanz fir-riforma tal-kura fit-tul hija wkoll sfida sinifikanti. Sa issa, ma hemmx sistema integrata tal-kura fit-tul fis-
Slovenja. Qieghed jithejja progett pilota biex jiddetermina I-htigijiet tal-kura fit-tul.

(") L-infiq nett tal-gvern hija maghmul mill-infiq totali tal-gvern bl-eskluzjoni tal-infiq fuq l-imghax, l-infiq fuq programmi tal-Unjoni
korrisposti b'mod shih mid-dhul mill-fondi tal-Unjoni u tibdil nondiskrezzjonarju fl-infiq fuq il-benefic¢ji tal-qghad. 1l-formazzjoni
grossa tal-kapital fiss iffinanzjat nazzjonalment huwa raddrizzat fuq perijodu ta’ 4 snin. Il-mizuri ta’ dhul diskrezzjonali jew iz-zidiet
tad-dhul b'mandat tal-ligi huma fatturati. Il-mizuri ta’ darba fuq in-naha kemm tad-dhul kif ukoll tal-infiq huma eskluzi.

()  Id-Direttiva tal-Kunsill 2011/85/UE tat-8 ta’ Novembru 2011 dwar ir-rekwiziti ghal oqfsa bagitarji tal-Istati Membri (GU L 306,
23.11.2011, p. 41).

(13)  II-White Paper dwar il-pensjonijiet giet adottata mill-Gvern fApril 2016 u fethet konsultazzjoni pubblika dwar il-
futur tas-sistema tal-pensjonijiet. Madankollu, ghad hemm nuqqas ta’ proposti legislattivi konkreti. L-isfidi ghall-
gejjieni huma li jigu zgurati s-sostenibbilta u l-adegwatezza fit-tul tas-sistema tal-pensjonijiet billi tigi aggustata l-eta
statutorja tal-pensjoni maz-zidiet fl-istennija tal-ghomor u jigi promoss l-irtirar iktar tard, li tinghata spinta lill-
kopertura tal-iskemi supplimentari ta’ pensjoni, li jigu indirizzati perkorsi tal-karrieri li qed ivarjaw u li jitnagqsu 1-
riskji ta’ faqar fix-xjuhija.

(14)  Ix-xejriet so¢jali u tas-suq tax-xoghol komplew jitjiebu. Il-holgien tal-impjiegi zdied u I-qghad qed jonqos. Ir-rata tan-
nies friskju ta’ fagar u eskluzjoni socjali nagset izda ghadha oghla mill-medja tal-Unjoni ghal persuni anzjani. Is-suq
tax-xoghol li qged jitjieb joffri opportunita ghal impjieg ghal impjegati iktar avvanzati fl-eta, izda r-rati ta’
partecipazzjoni taghhom ghadhom baxxi. Fdawn l-ahhar snin, qed issir iktar komuni li nies li jirtiraw ikunu ghamlu
dan mis-sistema ta’ assigurazzjoni tal-qghad. Il-qghad fit-tul ghadu oghla mil-livelli ta’ qabel il-kriZi, u jirrapprezenta
aktar minn nofs dawk gieghda. Iktar minn 40 % ta’ dawk kollha li ilhom qieghda fit-tul ghandhom iktar minn 50
sena u kwazi nofshom ilhom gieghda ghal sentejn jew iktar. Thejjiet u giet diskussa mal-imsiehba so¢jali analizi
u maghha pjan ta’ azzjoni bl-ghan li tizdied ir-rata ta’ impjieg ta’ haddiema avvanzati fl-etad. L-implimentazzjoni
fwaqtha tal-pjan ta’ azzjoni tista’ tghin biex ittejjeb l-attivazzjoni ta’ haddiema avvanzati fl-eta. Ir-rata ta’ impjieg ta’
haddiema b’livell baxx ta’ hiliet ghadha baxxa u ferm taht il-livell ta” qabel il-krizi u I-medja tal-Unjoni. Il-pjan ta’
implimentazzjoni tal-politika attiva tas-suq tax-xoghol adottat fJannar 2016 ikompli bl-approc¢ attwali tieghu,
filwaqt li l-infiq fdan il-qasam ghadu baxx. Haddiema avvanzati fl-eta u bi ftit kwalifiki ghadhom mhumiex
irrapprezentati bizzejjed fil-mizuri tal-politika attiva tas-suq tax-xoghol. Is-segmentazzjoni tas-suq tax-xoghol
ghadha sfida minkejja r-riforma f1-2013.

(15  Il-livell ta’ self improduttiv, filwaqt li ghadu gholi, qabad sew it-triq tan-nizla. [l-Bank tas-Slovenja implimenta ghadd
ta’ mizuri li geghdin jaghtu lill-banek incentivi biex inaqqsu s-self improduttiv tahghom b'mod sostenibbli. II-
pressjonijiet tat-tnaqgis tad-dejn bdew ibattu izda l-flussi tal-kreditu lill-imprizi ghadhom qed jinxtorbu. Il-progress
fit-tnaqqis tad-dejn kien inkonsistenti bejn imprizi individwali. Il-konsolidament u r-ristrutturar tas-settur bankarju
geghdin jaghmlu progress bil-fuzjoni ta’ tliet banek f1-2016. Is-Slovenja impenjat ruhha li tbiegh mill-inqas 50 % tal-
partecipazzjoni azzjonarja taghha fl-akbar bank tal-istat sal-31 ta’ Dicembru 2017 u 25 % ohra mill-ishma nieqes
schem wiehed sal-31 ta’ Dicembru 2018. Ir-revizjonijiet tal-qafas legislattiv komplew isahhu I-kapacita ta’
ristrutturar korporattiv tal-Kumpanija Manigerjali tal-Assi Bankarji. Is-self improduttiv ghadu gholi fost I-SMEs. Biex
tigi indirizzata din il-kwistjoni, gie mhejji approcc sistematiku biex -SMEs johorgu minn self improduttiv bl-
ghajnuna tal-Bank Dinji. Barra minn hekk, il-Gvern adotta abbozz ta’ ligi biex iwaqqaf registru centrali tal-kreditu
biex jippermetti li ssir gestjoni iktar efficjenti tar-riskji u li jitnaqqas ir-riskju ta’ dejn.

(16)  L-access ghal sorsi alternattivi ta’ finanzjament ghal negozju b’sodezza kreditizja huwa limitat ghall-ahhar. 1l-Fond
Sloven ghall-Intraprizi u s-Slovenska izvozna in razvojna banka (il-bank SID) introducew prin¢ipalment strumenti ta’
dejn godda ghall-SMEs inkluz mizuri bhal mikrokrediti. FI-2016, il-Fond tal-Intraprizi Sloven implimenta skema
wahda ta’ kapital inizjali, li minnha bbenefikaw ingas minn 50 SME. L-istrumenti ta’ finanzjament alternattivi ohra,
inkluz il-kapital ta’ riskju u l-ekwita bl-uzu tal-Fondi SIE, jistghu jkunu sors ewlieni ta’ finanzjament addizzjonali izda
s'issa ghadhom ma gew sfruttati kwazi xejn.

(17)  L-implimentazzjoni tal-istrategija ghall-izvilupp tal-amministrazzjoni pubblika ghall-2015-2020 ghaddejja bhalissa,
u diga sar xi progress. Madankollu, xi mizuri specifici, bhall-adozzjoni tal-Att dwar is-Servizz Civili, gew imdewma
ulterjorment. Il-programm tal-Gvern biex il-piz amministrattiv jitnagqas huwa stmat li wassal ghal iffrankar ta’
EUR 365 miljun bejn 1-2009 u 1-2015 u nkisbu kwazi 60 % ta’ 318-il mizura biex jitnaqqas il-piz amministrattiv.
Madankollu, l-investiment privat ghadu qed jigi mfixkel minn proc¢eduri amministrattivi kumplessi u fit-tul,
specjalment fil-kostruzzjoni u l-gestjoni tat-territorju. Filwaqt li l-efficjenza u l-kwalita tas-sistema gudizzjarja
komplew jitjiebu, fil-kawzi kummercjali xorta ghadu jghaddi hafna zmien biex jigu skedati l-ewwel seduti, u I-
pretensjonijiet ma jistghux jigu pprezentati b’'mezzi elettronici. Minkejja li gew adottati riformi ewlenin kontra 1-
korruzzjoni bhalma huwa l-programm ta’ tolleranza zero ghall-korruzzjoni, il-percezzjoni ta’ korruzzjoni ghadha
negattiva u jidher li qed taffettwa d-decizjonijiet kummercjali. Wara l-progress inizjali li sar fil-modernizzazzjoni tar-
regolamentazzjoni tal-professjonijiet, ir-riformi naqqsu r-ritmu. It-tnehhija tal-ostakli restrittivi b'rabta mar-
regolamentazzjoni tal-professjonijiet tista’ tappogga l-kompetizzjoni fis-swieq ta’ dawk il-professjonijiet.

(18)  L-involviment statali fl-ckonomija ghadu gholi minkejja I-programm ta’ privatizzazzjoni li nbeda fI-2013. L-Istat
huwa l-ikbar impjegatur, l-ikbar maniger tal-assi u l-ikbar detentur tad-dejn korporattiv fis-Slovenja. Ikkombinat ma’
governanza korporattiva dghajfa, is-sjieda statali gawwija kellha implikazzjonijiet fiskali u ekonomici konsiderevoli.
Dawn huma stmati ghal EUR 13-il biljun, jew madwar terz tal-PDG f1-2014-2007, primarjament minhabba l-mizuri
ta’ stabilizzazzjoni tas-settur finanzjarju u profitti mitlufa ta’ intraprizi tal-istat meta mgabblin mal-ekwivalenti
privati taghhom. Il-prestazzjoni tal-intraprizi tal-istat bdiet titjieb, mirfuda minn sistema ta’ governanza korporattiva

¢dida, izda xorta fadal riskji. Sa tmiem 1-2015, ir-rizultati wrew profittabilita mtejba tal-intraprizi taht il-gestjoni ta’
Slovenian Sovereign Holdin, minkejja li ma lahqux il-mira intermedja stabbilita fl-istrategija ta’ gestjoni. FJannar
2017, il-Gvern approva pjan tal-immaniggar tal-assi ghall-2017, li jikkwantifika l-indikaturi tal-prestazzjoni ghal
kull intrapriza tal-istat separata u li jaggorna l-lista tal-assi ghad-divestiment. Fl-istess waqt, riezami tal-istrategija tal-
immaniggar tal-assi, li giet approvata ghall-ewwel darba mill-Parlament f1-2015, ghadha pendenti minhabba li I-
Gvern iddiferixxa d-decizjoni tieghu ghat-tieni nofs tal-2017. Minkejja li nhatar president gdid tal-bord manigerjali fi
tmiem Frar 2017, il-bord supervizorju shih ghadu ma giex stabbilit.

(19)  Fil-kuntest tas-Semestru Ewropew tal-2017, il-Kummissjoni wettqet analizi komprensiva tal-politika ekonomika tas-
Slovenja u ppubblikatha fir-rapport ghal kull pajjiz tal-2017. Hija vvalutat ukoll il-Programm ta’ Stabbilta ghall-
2017, il-Programm Nazzjonali ta’ Riforma ghall-2017 u s-segwitu moghti ghar-rakkomandazzjonijiet indirizzati lis-
Slovenja fis-snin precedenti. Hija mhux biss gieset ir-rilevanza taghhom ghall-politika fiskali u so¢joekonomika
sostenibbli fis-Slovenja izda gieset ukoll il-konformita taghhom mar-regoli u mal-gwida tal-Unjoni, fid-dawl tal-
htiega li tissahhah il-governanza ekonomika kumplessiva tal-Unjoni billi jinghata kontribut fil-livell tal-Unjoni ghad-
decizjonijiet nazzjonali futuri.

(20)  Fid-dawl ta’ din il-valutazzjoni, il-Kunsill ezamina l-Programm ta’ Stabbilta ghall-2017 u l-opinjoni tieghu 6] hija
riflessa b'mod partikolari fir-rakkomandazzjoni (1) ta’ hawn taht.

(21)  Fid-dawl tal-analizi fil-fond tal-Kummissjoni u ta’ din il-valutazzjoni, il-Kunsill ezamina I-Programm Nazzjonali ta’
Riforma ghall-2017 u l-Programm ta’ Stabbilta ghall-2017. Ir-rakkomandazzjonijiet tieghu skont l-Artikolu 6 tar-
Regolament (UE) Nru 1176/2011 huma riflessi fir-rakkomandazzjonijiet (1) u (3) hawn taht,

B'DAN JIRRAKKOMANDA li s-Slovenja tichu azzjoni f-2017 u 1-2018 biex:

1. FI-2018 taghmel sforz fiskali sostanzjali fkonformita mar-rekwiziti tal-parti preventiva tal-Patt ta’ Stabbilta u Tkabbir,
filwaqt li tqis il-htiega li jissahhah l-irkupru li ghaddej bhalissa u li tizgura s-sostenibbilta tal-finanzi pubblici tas-Slovenja.
Tadotta u timplimenta r-riforma proposta tas-sistema tal-kura tas-sahha u tadotta r-riforma ppjanata tal-kura fit-tul, izzid
il-kosteffettivita, l-accessibilita, u I-kura ta’ kwalita. Tisfrutta b'mod shih il-potenzjal tal-akkwist pubbliku ¢entralizzat fis-
settur tas-sahha. Tadotta |-mizuri mehtiega biex tizgura s-sostenibbilta u l-adegwatezza fit-tul tas-sistema tal-pensjonijiet.

2. Tintensifika l-isforzi biex izzid l-impjegabbilta ta’ haddiema blivelli baxxi ta’ hiliet u dawk iktar avvanzati fl-eta,
partikolarment permezz tat-taghlim tul il-hajja u mizuri ta’ attivazzjoni specifici ghalihom.

3. Ittejjeb il-kundizzjonijiet ta’ finanzjament, inkluz billi tigi ffacilitata r-rizoluzzjoni ta’ self improduttiv u access ghal sorsi
alternattivi ta’ finanzjament. Tizgura l-implimentazzjoni shiha tal-istrategija tal-kumpanija manigerjali tal-assi tal-bank.
Tnaqqas il-piz amministrattiv fuq in-negozju li jorigina mir-regoli dwar il-gestjoni tat-territorju u l-permessi ghall-
kostruzzjoni u tizgura l-governanza tajba tal-intraprizi tal-istat.

Maghmul fi Brussell, il-11 ta’ Lulju 2017.

Ghall-Kunsill
1l-President
T. TONISTE

(") Skont I-Artikolu 5(2) tar-Regolament (KE) Nru 1466/97.



